ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկում տեղ գտած տեխնիկական բնույթի թերությունները և վրիպակները վերացնելու, մի շարք հիվանդությունների և ախտաբանական վիճակների նկարագրական ձևակերպումները հստակեցնելու անհրաժեշտությամբ:
2. Ընթացիկ իրավիճակը և խնդիրները
[bookmark: _GoBack]2023 թվականի փետրվարի 1-ից ուժի մեջ է մտել ՀՀ կառավարության 2018 թվականի ապրիլի 12-ի N 404-Ն որոշմամբ սահմանված զինվորական ծառայությանը քաղաքացու կամ զինծառայողի պիտանիության աստիճանը որոշող հիվանդությունների ցանկում փոփոխություններ կատարելու մասին ՀՀ կառավարության 22.12.2022թ N 2053-Ն որոշումը, որի համաձայն հիվանդությունների ցանկը և դրանց կիրառման բացատրական ու նկարագրական մասերը շարադրվել են նոր խմբագրությամբ: Կատարված փոփոխությունների կիրառման ընթացքում ակնհայտ է դարձել, որ ՀՀ կառավարության 2018 թվականի ապրիլի 12-ի N 404-Ն որոշման խմբագրված 1-ին հավելվածում տեղ են գտել տեխնիկական բնույթի թերություններ և վրիպակներ, ինչպես նաև մի շարք հիվանդությունների և ախտաբանական վիճակների նկարագրական ձևակերպումները հստակ չեն:
3. Կարգավորման նպատակը և բնույթը
Որոշման նախագծի համաձայն վերացվում են ՀՀ կառավարության 2018 թվականի ապրիլի 12-ի N 404-Ն որոշման հավելված 1-ում տեղ գտած տեխնիկական բնույթի թերությունները և վրիպակները, հստակեցվում են մի շարք հիվանդությունների և ախտաբանական վիճակների նկարագրական ձևակերպումները:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի և հետագա տարիների պետական բյուջեներում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական փաստաթղթերի հետ:   

